
Actuacion nun brote de diarrea
neonatal en explotacions de
gando vacin (I1): pasos concretos

a seguir

Debido a que un brote de diarrea neonatal causa importantes perdas
econdmicas na granxa, tras a stia aparicion débese actuar rapidamente,
seguindo unhas pautas concretas e ordenadas, sempre supervisadas por
un veterinario. A elas dedicamos a segunda parte do noso estudo.

n primeiro lugar, deben re-
E collerse datos para cofecer a

situacion real da explotacion.
A andlise da informacién obtida per-
mitird detectar os puntos criticos que
poden estar a orixinar ou a facilitar
o0 proceso; finalmente deben decidir-
se as actuacions mdis adecuadas en
cada caso, que describimos a seguir.

1. RECOLLIDA DE DATOS

Ainda que a diarrea é o signo clinico
mais caracteristico, outras patoloxias
tamén se manifestan con cadros simi-
lares. Por iso, o exame clinico ordena-
do e sistematico dos animais afecta-

dos por parte do veterinario permitira
confirmar a presenza do proceso e a
sta gravidade. Asi, un elevado grao
de deshidratacion, a diminucién do
reflexo de succion e a postracion son
achados frecuentes en animais gra-
vemente afectados. A presenza de
endotoxemia ou septicemia, que se
caracteriza por febre, mucosas e ollos
conxestivos, as6ciase a cadros mais
severos, e pode estar acompanada de
artrites, onfaloflebites ou meninxites.
Valorar as lesions presentes tras a ne-
cropsia dos xatos mortos tamén pode
ser de grande utilidade para descartar
outros procesos.

Ademais, débense recompilar da-
tos sobre factores de risco e puntos
criticos existentes, descritos no nu-
mero anterior (Vaca Pinta, n.° 26),
pois a sta andlise ofrece unha orien-
tacion sobre a posible fonte de infec-
cion e as vias de transmision. Dében-
se ter en conta a época de aparicion
do proceso, a sda duracion, progre-
sién, historial previo, namero e ida-
de dos animais afectados, periodos
de estrés asociados & desteta, trans-
porte ou introducién de animais, asi
como as taxas de morbilidade e mor-
talidade. Tamén se deben considerar
os tratamentos, vacinaciéons e ou-
tras medidas preventivas adoptadas
fronte a enfermidades infecciosas na
explotacion.

Numerosos patoxenos asdcianse
coa aparicion de diarreas neonatais;
con todo, o cadro clinico e lesional
adoita ser similar en todos os casos,
o que dificulta determinar a causa do
proceso, punto indispensable para
adaptar a terapia e implementar as
medidas preventivas madis efectivas
en cada caso. A andlise dos datos
anteriormente citados permite que o



» O EXAME CLINICO
ORDENADO E SISTEMATICO
DOS ANIMAIS AFECTADOS
POR PARTE DO VETERINARIO
PERMITIRA CONFIRMAR A

PRESENZA DO PROCESO E A
SUA GRAVIDADE

Foto 1. Tiras inmunocromatograficas que permiten detectar de forma rapida os catro enteropatéxenos mais

frecuentemente implicados (ETEC, rotavirus, coronavirus e C.parvum)

veterinario estableza unha sospeita
inicial e mesmo que paute un trata-
mento de choque. Con todo, necesi-
tanse técnicas especificas de diag-
noéstico para confirmar as sospeitas
establecidas. Para iso, pode realizar-
se un diagnéstico in situ, empregando
sinxelas tiras inmunocromatograficas
(foto 1), que permiten detectar rapida-
mente, e mesmo simultaneamente, os
catro enteropatéoxenos mais frecuen-
temente implicados (ETEC, rotavirus,

coronavirus e C. parvum), tendo este
método bastante fiabilidade. Tamén
se poden enviar mostras a laborato-
rio, onde se analizaran con técnicas
mais sofisticadas. En todos os casos,
a mostra de eleccion son feces, que se
deben conservar en refrixeraciéon. No
caso de animais mortos, o veterinario
tamén pode recoller e enviar mostras
de tecidos. Recoméndase dispoiier de
datos de varios animais dun mesmo
brote e incluir animais sans. »

Taboa 1. Preguntas Utiles para cofiecer como é 0 manexo do costro e como se administra

(tomado de Moran, 2002*)

preparados comerciais?

Que tipo de costro se administra: da nai, doutras vacas da explotacion, de varios animais mesturados ou tsanse

Refrixérase ou conxélase o costro? Esixese unha calidade minima para ser conxelado?

Pasteurizase o costro? Que combinacion temperatura/tempo se emprega?

Contrélase a temperatura de administracion do costro?

En que momento se realiza a recoleccién do costro das nais: en menos de 4 horas tras o parto, no seguinte
muxido tras o parto ou pasan méis de 4 horas tras este?

Que cantidade de costro se ofrece na primeira toma: mais de 2 litros ou menos?

sondaxe ou pode variar entre un e outro?

Que método de administracién do costro se emprega: déixase o xato mamar pola stia conta, realizase unha

Que cantidade total de costro inxire 0 xato o primeiro dia: menosde 41, de 4a 6 | ou médis de 617

unha calidade minima?

Midese a calidade do costro previamente & stia administracion? Que método se emprega para facelo? Esixese

Limpase o equipo de encostrado regularmente? Que protocolo se seque?

mamite etc.)?

Agripase o costro dalgunha forma: niimero de lactacién da nai, presenza de enfermidades (paratuberculose,

*Moran, J. 2002. Calf rearing. A practical guide. Landlinks Press. Collingwood (Australia)

2. ANALISE DE PUNTOS CRITICOS

Na aparicion de procesos diarreicos
en xatos neonatos interaccionan nu-
merosos factores, polo que cémpre
realizar unha abordaxe integral do
brote. Considérase que os factores li-
mitantes ou puntos criticos principais
asociados a diarreas son o encostra-
do, os protocolos de hixiene e desin-
feccion, asi como o manexo do leite ou
do lactorreemprazante.

a. Encostrado

A eficacia do programa de subminis-
tracién de costro pode comprobarse
avaliando a transferencia pasiva de
anticorpos (Ac) en xatos de 2-5 dias.
Concentracions superiores a 10 mg/ml de
Ac e/ou mais de 6,5-7 mg/ml de protei-
nas séricas totais considéranse ade-
cuadas. Para verificalo poden em-
pregarse diferentes instrumentos,
como refractometros ou test rapi-
dos. Cando se sospeita que a trans-
ferencia de inmunidade pasiva ao
xato é inadecuada, débese realizar
un recofiecemento do programa de
encostrado (tdboa 1).

b. Protocolos de hixiene e desinfeccién
A exposicion a ambientes contamina-
dos despois do nacemento é unha das
principais causas de diarrea en xatos.
Dependendo das instalacions, dében-
se valorar os seguintes aspectos:

Boxes para xatos

Manexo individual ou colectivo, proto-
colo de desinfeccion do cordén umbili-
cal, namero de animais por grupo, lim-
peza xeral dos xatos, tipo de cubiculo,

localizacion do cubiculo, frecuencia de
cambio de lugar do cubiculo, tipo de
solo, frecuencia de reposiciéon da cama,
frecuencia e protocolos de limpeza e
desinfeccion dos cubiculos, comedeiros,
bebedoiros e outros utensilios.

Lote de preparto

Nivel de hixiene xeral dos animais,
densidade, tipo de cama, tipo de chan,
sistema e frecuencia de limpeza e ven-
tilacion.

Sala de partos/parideiras

Existencia ou non deste local, pari-
deira individual ou colectiva, hixiene
xeral dos animais, espazo dispofiible
por vaca, tipo de cama, frecuencia de
limpeza e desinfeccion, ventilacion,
distincién ou non con zona destinada a
animais enfermos.

¢. Manexo do leite ou do lactorreem-
prazante

A nutriciéon determina a capacidade
do xato para facer fronte a enfermi-
dades e 4 sua futura rendibilidade,
sendo mellor cando inxiren maiores
cantidades de leite ou lactorreempra-
zante. Débense ter en conta as carac-
teristicas e metodoloxia na prepara-
cion do lactorreemprazante, o pro-
tocolo de limpeza e desinfeccion do
equipo de alimentacion, a cantidade
e concentracion (segundo a idade do
xato e a temperatura ambiental), os
horarios e nimero de tomas por dia.
Tamén hai que considerar a calidade
da auga e do penso, asi como a sta
frecuencia de administraciéon e lim-
peza de comedeiros e bebedoiros. »

» AEXPOSICION A AMBIENTES
CONTAMINADOS DESPOIS
DO NACEMENTO E UNHA
DAS PRINCIPAIS CAUSAS DE
DIARREA EN XATOS

» OS ANTIBIOTICOS E ANTIPARASITARIOS SO SE DEBEN EMPREGAR
CANDO OS RESULTADOS DO LABORATORIO ASI O SUXIRAN, O
QUE AXUDA A REDUCIR A APARICION DE RESISTENCIAS

3. ACTUACIONS
a. Tratamento
Naqueles animais gravemente afec-
tados, e debido a que as principais
causas de mortalidade son a deshi-
dratacion e os desequilibrios inter-
nos, a administraciéon de soluciéns
electroliticas ou, nos casos mais
graves, a realizacion de transfusions
sanguineas, considéranse priori-
tarias. A rehidratacion via oral é a
madis adecuada, ainda que en ani-
mais prostrados e que non coman, a
via intravenosa é a de eleccion. Do
mesmo xeito, é recomendable incluir
analxésicos e promover a recupera-
cién da flora intestinal (con probi6-
ticos e diferentes protectores) tras
rehidratar o animal. Ao contrario
do que se realiza habitualmente, os
antibiéticos e antiparasitarios s se
deben empregar cando os resultados
do laboratorio asi o suxiran, o que
axuda a reducir a aparicion de resis-
tencias. En consecuencia, o veterina-
rio s6 deberia usar antibi6ticos en
pacientes con signos de endotoxemia
e septicemia. Tradicionalmente, re-
comendabase un periodo de retirada
do leite; no entanto, estudos recen-
tes recomendan continuar adminis-
trdndoa xunto con electrolitos para
evitar perdas de peso e proporcionar
nutrientes que permitan recuperar a
mucosa intestinal. En canto ao prog-
néstico, no mellor dos escenarios, un
xato precisa de 10-14 dias para rees-
tablecerse, ainda que pode estender-
se ata as 4-6 semanas.

Naquelas granxas onde se identificou
a causa da diarrea pode implementar-
se un tratamento preventivo. No entan-
to, estas medidas s6 funcionaran se se
establecen de forma rapida e acompa-
fadas doutras, fundamentalmente de
manexo. O tratamento manterase ata
que as estratexias preventivas adopta-
das sexan efectivas e permitan prescin-
dir deste.

b. Medidas preventivas

Para corrixir os puntos criticos é esen-
cial unha correcta toma de decisions.
Estes deben adaptarse ds particulari-
dades de cada granxa, de maneira que

a stua implementacion sexa factible,
pois cabe lembrar que, en moitos casos,
“o perfecto é inimigo do bo”. Nun pri-
meiro momento aplicaranse pautas de
caracter xeral, pois as vias de transmi-
sion e as medidas de prevencion efecti-
vas son comuns para a maior parte de
patéxenos. Entre elas destacan:

Encostrado e mellora da inmuni-
dade do xato

Manexar e administrar o costro correc-
tamente é fundamental e considérase
a medida mdis eficaz para reducir a
gravidade e a frecuencia de diarreas
neonatais. Para garantir unha adecua-
da toma de costro han de cumprirse
os catro “C” do encostrado: calidade
proteica, cantidade, calidade hixiénica
e celeridade:

e Calidade proteica

Como os niveis de Ac do costro bo-
vino varian dependendo de diferen-
tes factores, antes de administralo
recoméndase estimar a sta calidade
empregando un calostrimetro ou un
refractometro. Considérase que un
bo costro presenta polo menos unha
densidade de 1.050 g Ac/l ou un va-
lor Brix do 22 %. A pesar de que no
mercado existen costros artificiais
con niveis adecuados de Ac, estes de-
ben considerarse complementarios,
pois non proporcionan outros compo-
fientes beneficiosos como células in-
munoloxicas, lactoferrina, factores de
crecemento e vitaminas liposolubles.

e Cantidade

Unha 6ptima transferencia pasiva ga-
rantese coa inxestiéon de, polo menos,
150-200 g de Ac costrais. Para logra-
lo, un xato debe recibir entre 3 e 6 li-
tros de costro nas primeiras 6 horas
de vida, e unha segunda toma de 2
litros nas seguintes 6 horas. A canti-
dade a administrar depende da cali-
dade do costro, o peso ao nacemento
e a eficiencia de absorcién intestinal.
Doutra banda, animais febles ou que
non saben mamar poden non inxerir
unha cantidade de costro suficiente
de forma voluntaria, recomendandose
o emprego de sondas esofdxicas. »

Foto 2. O costro pédese manter refrixerado a 4 °C durante 1 semana ou conxelado ata 1 ano sen grandes perdas

de calidade

e Calidade hixiénica

Un adecuado manexo na recollida
do costro reduce a stia contamina-
cién bacteriana e a probabilidade
de transmision de paratubercu-
loses e outras enfermidades. Asi,
recoméndase limpar os te tos da nai
previamente ao muxido. Ademais, o
costro débese administrar nas 2 ho-
ras seguintes 4 sta recollida, ou pola
contra arrefriarse rapidamente
para evitar a degradacion de Ac e
a excesiva proliferacion bacteria-
na. En canto 4 sua vida util, pédese
manter refrixerado a 4 °C durante
1 semana ou conxelado ata 1 ano
(foto 2) sen grandes perdas de cali-
dade. Os recipientes utilizados, lim-
pos e desinfectados, etiquetaranse
coa data de recollida, a identifica-
cién da vaca e a calidade que pre-
senta o contido, considerando que
non deben superar os 2 litros de
capacidade maxima, pois volumes
superiores atrasan o arrefriamento
e favorecen a multiplicacion bacte-
riana. Ademais, pédese pasteurizar
a 60 °C durante 60 minutos para
reducir a presenza de bacterias. A
hora de desconxelalo, demostrouse
que non deben superarse os 40 °C,
pois temperaturas superiores rela-
ciénanse con falta de calidade hixié-
nica e proteica.

e Celeridade
A inxestion do costro debe realizarse
canto antes tras o parto, idealmente
durante as 2 primeiras horas. Unha
segunda toma ds 12-24 horas do na-
cemento tamén resulta beneficiosa
para o xato xa que, ainda que nese
momento a absorcion de Ac non é
posible, estes poden unirse aos pa-
toxenos presentes na luz intestinal,

contribuindo a reducir tanto a inci-
dencia coma a gravidade dos proce-
sos diarreicos.

Protocolos de hixiene e desinfeccion
Reducir a carga de patéxenos no me-
dio e evitar a sta inxestion por parte
dos neonatos axuda a diminuir a inci-
dencia de diarreas. Por iso, de forma
periédica debe empregarse un proto-
colo eficaz de limpeza e desinfeccion.
En primeiro lugar, hai que realizar
un lavado a presién con auga fria e
posteriormente con auga quente e de-
terxente. A continuacion, tamén con
auga quente, procédese a desinfectar
superficies e ttiles, respectandose o
tempo de actuaciéon indicado polo fa-
bricante do desinfectante antes do
aclarado final. A limpeza da zona
de partos e os boxes debe ser moi
exhaustiva, pois son os lugares cos
que inicialmente interactia o xato,
eliminando as feces periodicamente e
renovando as camas con frecuencia.
Ademais, antes de introducir novos
individuos é necesario efectuar sem-
pre unha desinfeccion. Respecto das
casetas, se 0 seu deseio e nimero o
posibilitan, débense deixar abertas e
expostas a4 luz solar, ou simplemente
baleiras durante polo menos 7 dias, o
que permite que se sequen e facilita
as tarefas de limpeza. Outra das me-
didas para reducir a probabilidade de
que o recentemente nado se infecte é
a sua inmediata retirada da area de
parto.

Os diferentes equipos e tutiles deben
lavarse e desinfectarse adecuadamente
tras o seu uso, tomandose a precaucion
de que nin sondas esoféxicas nin outros
instrumentos destinados a alimentar
individuos enfermos ou de idades avan-
zadas se empreguen posteriormente en

» MANEXAR E ADMINISTRAR
O COSTRO CORRECTAMENTE
E FUNDAMENTAL E
CONSIDERASE A MEDIDA
MAIS EFICAZ PARA REDUCIR A
GRAVIDADE E A FRECUENCIA
DE DIARREAS NEONATAIS

neonatos. De igual modo, comedeiros e
bebedoiros tefien que manterse limpos,
polo que se realizardan cambios frecuen-
tes de auga e penso, que, ademais, in-
crementa 0 seu consumo.

Manexo do leite ou do lactorreem-
prazante

Revisar a nutricion do xato lactante
tamén permite reducir de forma nota-
ble a aparicion de procesos diarreicos.
0 emprego de leite pasteurizado dimi-
nue a incidencia de enfermidades, o
que permite obtener mellores taxas de
crecemento que co uso de lactorreem-
prazantes. A parte dunha correcta
eleccion, é fundamental realizar un
bo manexo do leite. Por tanto, ante un
brote de diarrea, necesitase establecer
de inmediato unha rutina de alimenta-



» PARA GARANTIR UNHA
ADECUADA TOMA DE COSTRO
HAN DE CUMPRIRSE OS
CATRO “C" DO ENCOSTRADO:
CALIDADE PROTEICA,
CANTIDADE, CALIDADE
HIXIENICA E CELERIDADE

cion eficaz. As necesidades do lactante
dependen dos obxectivos de ganancia
diaria e da temperatura ambiental, de
maneira que o plan nutricional sufrira
axustes en funcién da época do ano.
Asi, cando as temperaturas son mais
baixas é necesario unha maior can-
tidade de lactorreemprazante para
manter as medias de crecemento ou,
pola contra, o xato perde peso e o ris-
co de enfermar elévase. O método de
preparacion do lactorreemprazante é
clave. O correcto é, en primeiro lugar,
botar a metade da cantidade total de
auga a una temperatura de 60-65 °C
e, a continuacion, o leite en po. Poste-
riormente, homoxenizase a mestura e
engadese auga tépeda.

E imprescindible asegurar que o leite
se atope a uns 38-40 °C no momento

da toma. Temperaturas inferiores son
inadecuadas, xa que reducen a capa-
cidade de formaciéon do codgulo e non
logran activar eficientemente o peche
da pingueira esoféxica, o que aumenta
o risco de diarrea. Finalmente, os ho-
rarios de administracion deben perma-
necer invariables e o nimero de tomas
diarias ha de oscilar entre unha e tres.
Cantas mdis se realicen, maior veloci-
dade de crecemento se alcanza; con
todo, tamén aumentan os requirimen-
tos de manexo, polo que a tendencia
actual é tratar de diminuilas ou auto-
matizarlas.

c. Aproximacion 4 situacién endémica
Unha vez que se logra estabilizar o
brote e se reduce a mortalidade, moi-
tos gandeiros amdésanse satisfeitos e
comodos aplicando certos tratamen-
tos preventivos, e non consideran
necesarias novas medidas respecto
diso. Con todo, débense realizar ou-
tras actuaciéns como a monitoriza-
ciéon de datos, o establecemento de
protocolos de traballo e a adopcion
de estratexias preventivas, que re-
presentan unha importante axuda
para evitar unha futura epidemia.

A recollida de datos é indispensa-
ble para valorar como evoluciona a
granxa. Esta é unha actividade que ha
de realizarse con frecuencia e de forma
rigorosa. Resulta interesante rexistrar
cambios de leite, de penso ou de ma-
nexo pois, en caso de producirse novos
brotes, facilita a identificacion da posi-
ble causa. Asi mesmo, a adecuada mo-
nitorizacién sanitaria constitie unha
axuda 4 hora de tomar decisiéns. Unha
maneira de cofiecer a mortalidade e
a morbilidade é apuntar o nimero de

ESPECIAL: RECRIA

tenreiros con diarrea, diferenciando se
0 proceso se manifesta durante a pri-
meira, segunda ou con mais de tres se-
manas de vida, e 0 nimero de animais
que falecen. A maiores, podese tomar
nota do tratamento pautado en cada
caso, pois se comprobou que indivi-
duos que reciben antibi6ticos durante a
lactacion son menos produtivos no fu-
turo. Ademais, facelo permite cofnecer
0 gasto asociado ao tratamento. O ve-
terinario e os coidadores deben coope-
rar en todo momento para establecer
o0s protocolos de manexo dos animais
mais adecuados en cada caso e valorar
a viabilidade de novas estratexias. Nes-
te sentido, unha vez que se corrixiron
os puntos madis débiles da explotacion,
probablemente as medidas a introdu-
cir consistan en tratar de mellorar o
aloxamento e vacinar as nais. Con res-
pecto & primeira delas, no momento
en que abandonan a zona de partos, o
madis recomendable é que os xatos se
aloxen en boxes individuais, limitdn-
dose os contactos con outros animais
que poden estar infectados (foto 3). No
caso de existir aloxamento en grupos,
os lotes deben albergar animais de
idade similar, permitir unha correc-
ta ventilacion e presentar suficiente
espazo para evitar o amoreamento.
A vacinacién das vacas no preparto
serve para aumentar o nivel de Ac no
costro, de modo que constitie unha fe-
rramenta de prevencion a ter en con-
ta. Con todo, s6 resultan eficaces se se
combinan con adecuadas practicas
de encostrado. Por tanto, en ocasions
resulta dificil cofiecer se a mellora se
alcanza por medio da vacinaciéon ou se
debe ao feito de que simultaneamente
se adoptan outras medidas. |

Foto 3. Tras abandonar a zona de partos, é recomendable o aloxamento dos xatos en boxes e limitar o contacto con

outros animais que poidan estar infectados

